
గీ. తేటతెన్నులు నిద్దురతేలుచూపు

    కందునెమ్మేను వేకువచందమామ

    కొలఁది వెలవెల నగుముఖకళలతీరు

    చూడ బయలాయె నడత లీజాడ లేల?

భక్తిపరవశుఁ డై పోతన్నగారు భాగవతమునందు—

శా. లా వొక్కింతయు లేదు; ధైర్యము విలోలంబయ్యె; బ్రాణంబులున్

    ఠావుల్ దప్పెను; మూర్ఛ వచ్ఛెఁ; దనువున్ డస్సెన్; శ్రమంబయ్యెడిన్; 

    నీవే తప్ప నితఃపరం బెఱుఁగ; మన్నింపందగున్ దీనునిన్; 

    రావే! యీశ్వర! కావవే వరద! సంరక్షింపు భద్రాత్మకా!

అనుపద్యమును జెప్పఁగాఁ గామపరవశుఁడై వేఱొకకవి—

శా. పూవిల్కానిసరోజబాణముల నంభోజారిమైచాయలన్

    భావం బెంతయు డస్సె మేను బడలెన్ దాపంబు వుట్టించె నే

    నీవాఁడన్ మధురాధరం బొసఁగవే! నిక్కంబు న న్నేలవే!

    రావే మానిని! కావవే తరుణి! సంరక్షించు చంద్రాననా!

అనుపద్యమును చెప్పెను.

శా. ఆయం బోయె నింకేల నావలనఁ దప్పా మాట సైరింపవా

    ఱో కానము నీమనంబు; దయమీఱం బల్క వింతైన నీ

    ప్రాయం బేటికి నిన్నుఁ బాసినఁ దృణప్రాయం బయో “కొక్కురో

    కో” యంచుం దొలికోడి కూయుదనుకం గోపంబె బింబాధరా!

మ. మృదుతల్పంబు వికారలీల దిగి ధమ్మిల్లంబు చేఁబూని రా

    గదదృగ్జాలముతోడఁ గౌను నులియంగా మోము మార్వెట్టుచున్

    వదలం బాఱిన నీవిఁ బట్టుకొని కన్యారత్న మప్డేఁగెఁ ద

    త్సదనభ్రాజితరత్నదీపకళికాస్తంభంబు క్రీనీడకున్.

ఉ. ఏమనె? నేమి పల్కె? నిను నేమని పంపెను? నన్ను దూఱెనో?

    రామనెనో? పరాకిడెనొ? రాజులయేలిక కృష్ణమూర్తి నా

		 ఈ పేజీలో చివరి మార్పు 25 జనవరి 2021న 19:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

